MIKA

Mika e Anuture porofete farine moc juwec, Jesajare égo qoma. Era e Jesaja
juhame fuara juwec jaha.

Judapic jape damen ira sindang fupne fupne ehuc. Anutu tatara ecnembinte
Anutuzi okacne jarehuc qapuc mana-jareme ware jopa batatiec ejarehuc ro bacjopa
ranipmu, dan i hacne Wofunzi Mika mufuacneme muropiewec. Irec dapticne i
okacne fifisi-jarere undan sasawa. E gie-ticne i bahuctecne Israe & Judapic sagocne
a kinjenic mu rituc ejambankewec. Eme irec manacnepie boc gaparewec.

Okacne & undan irec pgononden ine findandan qarenkewec wac. Bine bian
keczinuc gérepkewec hacne: Israe nic jane manjenic barisiepie Wofunzi mocwac
qanusuc-jopaocmu. Eré Israe pic janere findandan sawa macne, Mesiare findandan
i mamac mu garen ewec. Undan i nic guru séko me nic omane jape sawa méacne,
nic fekicne hehesic-jenicte mamac jazara tutuc qajarehuc hanec-jopawec. Irec jane
boc aaric-jopame danticne surehuc rasi ecne jumbien wac.

Mika papia-ticne bafauckepene dakane 4 fuakac.

Dakane 1, gan 1-3. Upsawan dan.

Gan 1 irec mannao Israe & Judanic okacne fisi-jareocmu irec undag. Gan 2 ira
ine pic fekicne & tapirihec era porofete rasifac-ticne janere undan fokac. A gap
3 ira gic kadcqene, mumutara pic hacne, jape tigne juju gasuahuc hehesic boc
ejumbiente janere unddn mecne, erd porofete burecne & taha bapa janpere
undan i maméac qarenkekicne. Erd Jerusalem hae tatieocmu irec findandan i
qarenkekicne fokac wac. '

Dakane 2, gan 4-5. Findandan.
Gan 4 ira Ziog hae heheqare & babapian irec fmdagdau fokac. Jerusalem hae i
3aic busédgoc mapnao jukaczi juku mocwac faharera bubiagp & wama faio
juocmu irec findandan hacne. Gan 5 irec mannao ine Dawidi qéricne, (Mesiare
mukicne) & kikefupfac-ticne era wama damen-ticne irec findandan fokac.

Dakane 3, gan 6 - gan 7:7. Unsawan danp jaha.
Gan 6 ira sdqocnere sohonmanko jungopien janeweninuc ehuc wefurd bianke-
nigmu irec dan garepkekicne. | burec & sioc era eeatuc nic, Jerusalem hae rune
janere undan hacne. Jinuc jazakac: “Go wiac tigne ebac ehuc manjauphec era
Anutugere maio maghuhun jucmurd Wofupzi mugarekac hacne.” (6:8b) Gan 7
ira wac ipuc jaha juju & eebapa-jepic saqocne irec mu tutuc & up sawan
ejarekicne.

Dakane 4, gan 7:8-20.
Dékane irec mannao ine Zion kikefunte nunumu gae jahec & moc garegkekicne
fokac. Erd nunumu gae wiac i findandan tinac jaha.

Samaria_ & Jerusalem jahere updap

1 Jotam, Ahazi & -Hisikia jape Judanic japere picwofup tuczi tuc

juwefumbin damen ira Samaria & Jerusalem hae jahere erd Wofunte
dan pic moc 3anene Mika, Morese haeonec, erao fuame hone manac ewec
ine keczinuc:

1:2 MIKA

20 pic gurune gurune none mana-farenin,
era maren sako maren & fainao wiac
fusucmara forangopien none hazec rae-farenin,
ehame Wofun Anutu e tiri ufup-ticnaonec wahara
fugne-penic rituzejec.
*Manangopie, Wofun e faharera
nene hae-ticnaonec wahara
maren facne sac atehuc raocmu.
‘Banac safa 3ocko rikepene docke 3an eekac,
me opazi haracko gqambarankera huekac,
irec sac tiki jane Wofugte kike rurumanko docke 3an enipmu,
a wanen jane fauckenipmu.
SWiac i sasawa Jakobore kikefury qagatara-jepicte
a Israe kikefun hehesic-jepicte erad fuaocmu.
Jakobore kikefun janere qagatara irec fugpne wena fokac?
I Samaria haeo hacne!
A Juda kikefun japere hehesic i wena fuaekac?
I Jerusalemko hacne!
®No irec hacne Samaria hae ima bape sesucne fuara fozejec,
eme wain gie he sarac eere maren efarezejec.
No gana wiac-ticne tunkepe wanepko hufareme
hobeten-ticne tatac fuara fozejec.
’Qan gaqatac-ticne henzan ganzanne-farezo,
a wiac tahackekicne i 3oczi 3asenkezejec,
"~ eme no nemugqgan-ticne ima bafarepemu;
jane boe saure furizi kitac-jopawecte
mocwac boe saure furi jaha enzepien.

8 No ine wiac fuaocmu irec kio uu epemu,

ehuc paqi faine hetarara kikehuhu tamiric mac jupemu;
no busaqoc ehuc kate gato inpucne qau gqapemu,

a gera motecne inucne fungagkepemu.

* Sisipiric fisi-jarewec i mocwac babarariene mi ekac,
biac Juda maregko fotacnera fisiwec,

erd nicfac-nane janere motacko,
Jerusalem haeo hacne warekac.

**None irec dan Gati haeo mi musokanzepien,
erd moc mi kionzepien;
Bete-Leafara haeo rufemanko foc forisic ehuc risimbinne
qanzepien.
" O Safiri hae rune,
none hata-nenicko mimi busaqoc faio ranin,
Zanan rune jane hae-jepickonec mocwac mi wahaninpmu,
4 Bete-Ezele haere busaqoczi nonerao fotacnera fokac.
'?Wofuntaonec wiac hahawicnezi Jerusalem haere motacko flSlkaCte ’
Maroti hae rune jane jujuhamore wonec neipiengopien. o
30 Lakisi hae rune, none becasic umbika rae-jarehuc ’
keretac fareninte bazawiec-jopanin,
none hacne Zion kikefuny hehesicte micne bajarembin,

era Israere qaqatara i ponerao fua tanipkewec.
“None Morese-Gati hae rune mamazoc papia jarenzepien;
Akazibi fic hae i nanere bine nekac,
Israe nicwofun jane inpuc muhapie danjenic racne ezejec.
50 Maresa kikefun, noni mupe
bombon qaricne moc fua-garera raucguzejec;
Israere 3ane bine omaeocmu,
irec sac jaha Adulam hae omaezejec.
® Naru motec jorocfac-penic janere busaqocte era
gizec-nenic rora utu parac junzepien;
jane behec-nopara kapacwaruo raninpmure
nafe wipe ingucne utu parac era junzepien.

gara suripne fific bacjopaengopien janere undéan

Jei, wiac hehesicne eninte fofo-jepicko fohuc
manasu biric eengopien,
eme tapiri fojarekacte hae fureme farine bafuaengopien.
? Jane giegante andac ehuc kangac jowac roengopien,
me ficte andac ehuc ro rauc eengopien;
jane nic moc & wiacfacne ro waha ate ejarehuc
maren wiac-jenic jowac roengopien.
*lrec Wofunzi keczinuc mukac: )
Manangopien, nic inpucne wiac hahawicnezi
kidapec-jopaocte manasu biric ekopac,
i fua-pareme sacne mi hetaraninmu,
erd wemocko mocwac qahannera sake fific enipmu,
i damen hahawicne fuaocmu hacne.
“*Damen ira ake sisic gae moc hepareninmu,
ehuc ki busadgoc era ziguc munigmu:
“Nane sipirickengopenen;
jei, maren-nanec i pic jabane janere meo raeme fekac,
e jambomac gie wiac-nanec nawoc rora
kapacwaru bacnapongopien jane batac bajarekac i!”
$lpuc fuame Wofunte kikefunko nic moczi
giegan rukec mocwac mi ganareocmu.

¢ Done muengopien: “Miti muhuc dan wiac ipucne mi muzo,
mimi i wemocko fai-nagecko feocmu.”
7 Jakobore kikefun i sdweckekicne me?
Me Wofung e manzara-ticnehec me?
Eki wiac inuc moc eekac me?
Tinne hatao juepgopien jane danticnezi mi jaun-jopaekac me?
¢ Jone hacne nicfac-nane rasi ejareengopien,
a nic wawahane nagi hetara-jareengopien,
jane maghumuc juhuc sicne fotac ehapie
a zikare moc mi manasuhapie ipuc ejareengopien.
°* Era picfac-nane janere pokacfac
fic hae bian-jenickonec japec-jopaengopien, *
era qiefac-jenic wiac tahac-jopapo

i jowac rosanankeengopien.

Ehuc 3inuc jazaengopien:
**Ajoc, fahare ratamirenin,

3ira nege mana hae macne,

3i wawanan fokacte sisipiric ima-ticnehec fuaocmu.”
'"“Wain & op& momori irec dan pazape,”

nic moczi fisird burec & sawadan inuc jazame muzac

ere manapie miti mumunic-jenic ezac.

20 Jakobore qaricfac, no zengoma hetuman-nopapemu,
& Israe nafocne ro nusec ejarepemu.
Henusuc-jopape ture-fareninmu,
lama jane sapao feengopien,
& sopéacko heackeengopien irec sac.
Nic guru sdko miczonzon-jenic fuaocmu.
* Micne baocmuzi aka barariehuc banie-jareme
qurun herd motac fotacnehuc wahara ranigpmu.
Eme Wofun e Femicne-jeniczi banie-jarehuc micne-jenic eocmu.

Israe micnefac-jepic mu tutuc ejarekicne

3

Eme no 3iguc mupo: “Jakobore kacqenefac,
& Israe kikefunte micne guru, none mananin:
None hacne tinne jujure gurin baninte munarekicne i!
’None ine wiac bianne qikinneengopien,
& sadgocnere manapie anacne eekac;
none nicfac-nane janere sahac dkehockeengopien,
ehuc siec-jenickonec biuc-jengic hehockeengopien.
*one nicfac-nane janere biuc naengopien,
& sahac-jenic akehockera siec-jenic qazu qanzan eengopien;
none bec qowi oto kugzio raeninte daka pitic baengopien,
irec sac hetac gatac-jopaengopien hacne.”

‘Eme jane juku Wofun wira wawasic ecnepie
micjepicko mi roocmu;

jane hehesic bafuambipte
34ne mai-ticne basonke-jareocmu.

® Dicfac-nane eatuc-jopapie gasorieengopien,
micjenicko nana fome “Wama” muengopien,
& nana wiac jare gumec mi epie rasi ejareengopien,
porofete inucne janere Wofunzi ziguc mukac:
®“Nonerao dapac fuame man3zane-nenic hapome
wiac mocwéac mi honenzepien,
erd mapmutuc fua-nareme findandan munigte e:plenz,epueg
Porofete none tatamaczi mocwac mi tamae-narezejec, -
gapareme nonerao dapac fuazejec.
"Ehame porofete nonere faio mimi fezejec,
a fanfandan mumu gic gone qurutuanzepien,
ehuc Anuturaonec dag mi fua-pareme

busdgqoc manahuc micbipic-nenic basonke-farenzepien.”
®Noni ine Jakobore kikefun gaqatara-jenic

a Israe nic hehesic-jenic jaza jowatuc epemura
Wofuntaonec tapiri & Maro a tigne juju

erd habi rora juekopac.

*Jakobo kikefunte kacqenefac,
a Israe kikefungte micne guru
none dan 3i mananin!
None hacne mumutin dan qaisockeengopien,
a wiac sasawa tipne foha esifuckeengopien.
'* Menenicko soc bohotara foha
Zionko fic hae baengopien,

& babasifuc bafuahuc Jerusalem hae heqéarera baengopien.

"' Fekicnefac-ticne jane babamirin wiac rohuc
nic dapjepic mutaraengopien, -
& taha bapafac-ticne jane furire era
picfac-jenic dan jaza mutac eeggopien,
era porofete jane monente era findandan muengopien.
Ehuc sifu Wofuptao roweckeengopenen muhuc ziguc
muengopien:
“Wofun e nonden-nanecko jukac,
irec wiac hdhawicne moc mi fua-nareocmu.”
2lrec nonere era Zion i giere maren inucne bafauckensepleo,
a Jerusalem hae i,sesucne fuara fozejec,
era taha ufupte tikio ine kate uupic fuazejec.

Wofun e maéren sdc wama fuaocte gurinpne baekac
(Jes 2: 1-4)

4 Bahec damenko wiac keczinuc fuaocmu:
Wofunte ufun irec tikizi qin herad npehuc
tiki sasawa janere micne eocmu;
ehuc maren facne gahuc-jopa-fareocmu,
eme nic gurune gurune jane heackera ira:fisinipmu.
2Eme nicguru bocjaha jane fisira munigmu:
“Warepie Wofunte tikio fenan,
Jakobore Anutu ere ufupko hacne.
Eme eki hata-ticne naza nawotuc eme
atehuc junzepenen.” ‘
Zionkonec sacmutac dan mu rawigneninmu,
& Jerusalemkonec Wofugte dan han baocmu hacne.

4:4

*Eme Wofunzi nicguru bocjaha nonden-jenicko mumutin gie baocmu,

ehuc nicne nicne dan mutinpne-jareocmu.
Eme jane zika-jenic batikiepie kinon fuaocmu,
& damu-jeniczi gie sage eocmu;
guru moczi guru moctao rasi moc mi fisiocmu,
a zikare zazawie gie i omaeocmu.
*Jane ru sac wain & jambo gie-jengicko nec juc efarenipmu,

ehame moczi moc hadhawic mi hejareocmu.
Anutu Tapiri Qupgqasan Wofun ere micdan inuc.

*Dic gurune gurune jane ru sac nemufac-jenic
janere 3aneo roweckehuc juengopien,
nane ine Wofun Anutu-nanec ere 3aneo roweckehuc junagpmu
sanan.

Wofunzi Israe nic kapacwéaruonec batarac-jopaocmu

sWofunzi 3inuc mukac:
No damern ira nic purigne jape hetuman-jopapemu,
ehuc qa batatiec ejarekicne,
era qa bazaic ejarepo jane henusuc-jopapemu.
7 Purinne jane ukicne juninte rocjopapemu,
a taicko bacjopa rakicne jane nicguru sdko bacjopapemu,
eme Wofun no Zion tikio damen 3ziguczia funkera :
wofun ejare rahuc jupemu sanan.

80 lama sonan japere ficsanan,
Zion ota-ticnere tiki go,
marac jaha gorao nicwofun juju fowec,
Jerusalem haere uucman héacne,
i mocwéac fua-garezejec.

° Go wemocte kio owa sako ekomec?
Go picwofung moc mi jugarekac me?
Me dante babaficge sipirickewecte nokac gozi kicjopame
34ic manaengopien irec sac ekomec me?
°Q Zionte ota, go nokac jane gozi kicjopame
foc fotikic ehuc kio huse eengopien
irec sac ejambankezemec.
Go minecnea hae 3i behera
tomao ju fofo raku Babe haeo fisizemec.
Ira juhantec Wofunzi firuecguhuc
rasifacge japere meonec bataracguocmu.

'* 3i ine nicguru bocjahazi gaturera
rasi egarehuc 3ipuc muengopien:
“Zion e ro waha ate ecnezo,
eme wiac hahawicne fuacneme hone 3iziwenzepenen.”
2 Jane Wofunzi wiac manaekac i mi mana taraengopiern,
& mamana biri-ticnere kauc baengopien.
Eki hacne padi inucne datac-jopard
babamaran tomao rae guruc ejarewec.
30 Zionte ota, go faharerd babamaran gie bac,
eme no 3zunege aenzi bagarepemu,
a kike sarage aen babaronzi rae-garepemu,
eme go picguru bocjaha henzan qan3zan-jopara
wiac-jenic hure heméarec embin

i Wofunte bine gazemec,
a mafa mariri wiac-jenic i méaren sako marep
irec Wofun ere bine raezemec.

5 3i ine raec-napohuc sac bambin i soméac-napokicne hacne,
jane Israe gurin bapa picticne kacbigzi mainao qangopien.

Gurin bapa nic moc Betelehem haeo fuaocmu

20 Betelehem Efarata, go Judare hae wawahane,
gorao hacne micne sédko moc fuara
Israe picfac-nane gume jowac ejarezokac.
E fupne-ticne marac sasac jaha fuara fowec.
*Irec Wofunzi behec-joparad juhame
nokac moc motec roocte mukicne
ere damen maickeocmu.
Eme damer) ira hacne qoméafac-ticne nafocne
jane lIsrae kikefun janerao risieninmu.
*Eme e qin herd domahuc lamafac-ticne Wofunte tapirio,
a4 Wofup Anutu-ticnere 3anezi batamaehame
hone sonan ejareocmu.
Eme jape hahawic tamiric juhapie
3ane bine-ticnezi han bara raku maren qanennao fisizejec.

SEhame eki wama bafua-nareocmu.
Asiria nic jape ware fisira maren-nanecko atepie
nane sopan a nic fekicne bocjaha &kendan-jopapene rasi

ejarenipmu.

¢ Erd 3ikahec domahuc Asiria méaren sonankenzepien,
i Nimorodi méarepko hacne 3ikahec jaha domahuc
gurin bapa gie banzepien.

Asiria pic jane maren-nanecko fisird rocnapopie

mejenickonec batarac-naponinmu héacne.

"Eme Jakobore pic 3anzanne jane nicguru bocjaha
janere nondenpko Wofuntaonec titikuc inucne era junipmu,
me hoezi kecqan bagunuckeekac irec sac;
hoe titikuc e picte wonec mi foekac,
era nic jagerao 3ape mi fiekac.
¢l aionzi kate qowi gacne janere nondenko juekac,
era laion motec qarizi lama guruo razihuc
lama bomac-jopara kisuc gasuc-jopahame
moczi sdcne mi batarac-jopaocmu,
irec sac Jakobore pic 3anzanne jane picne nicne,
& picguru bocjaha janere gondenko juninmu.
®Done gacbochec era fific gugurigfac-penic sananke-jarenzepien,
ehuc rasifac-penic basirowec-jopa-farenzepien.

*Wofunzi keczinuc mukac:

No damen ira becasicfac-genic jungopien
i basirowec-jopapemu,
a keretac wiac-nenic i ima bapemu.

" Méaren-nenicko hae wiac perakac i ima bapemu,

a ficsanan wiac-pgenic sasawa i heroc qarople-farepemu.

2 Meneniczi qangéc wiac bajuengopien

‘i qape arictac eha '
fanfandan mumunic mocwac mi juparen3zepien.

3*Qan gagatac 4 nemure qana watun wiac

nonerao doma rakac i henzan ganzannepemu,
eme none nanacne megaren wiac
i mocwac mi fodape-jarenzepien.

“Nonerao Asera nemu ere qanwéatung doma rakac

i garandinkera hae wiac-nenic ima bapemu.

s Dicne picne micreren tamiric jumbin

jane kimben aaric mana-jarehuc okacne bazu-jarepemu.

Wofunzi Israe nic danko raec-jopakac

6

Wofunzi da mukac i mananin:
Ajoc, faharera tiki maic-jopahuc-dangie banin,
eme maren facne facne jane danmarac-nenic mananin!
2Wofun e dangie baocmu i tiki pone mananin,
a marente hobeten go irec hazec raec;
Wofun e Israe nicfac-ticne japehec
dangie bahuc danpjenic mutaraocmu.

340 picfac-nane, no wemo eparepo?
Weninuc enarepe tatakic bafuambin?
Irec mupie manape!
*No Aigita marepkonec jowac-popa warehuc
ninginkonec batarac-nopapo hacne.
No Mose a Aron erd -Miriam jane ejarepe
micne banarembin. -
50 picfac-nane, none Moabi mcwofug Balakem dan manasu b|r|c
ehame
‘Beoro npoka-ticne Bileam ekl okacne weninuc. ézécnewec i
manasunin.
Era Sitim haeonec Giligali haeo rahapie wiac fuawec
irec mamac manasura Wofun eehamo-nanere ‘fupne mana
taranzepien.”

Wofunzi taha wenimoirec maname farine eocmu

1300

¢“No wemo wiac moc ameckehuc Wofunte maio fuard
Anutu Femicne dapecnezepac? ’
Qowi bazi ririkene me bulimakao motec qari
amec-jopara sacne fuacnepemu me?
"Wofun e lama nicne warn tausen irec moc angackeocmu,



MIKA 7:1

me opé séko ten tausern irec sac wokeman opa racnepe maname
biapkeocmu?

Me qagatara-nanere marac motec-nane tahackepe’ séckeocmu"
Soc biuc-nanere farine hacne racnepe
séqocne hurepo i omaeocmu me?”

*O maérennic, go weninuc jutec biagkeocmu

i gaza gowatuc ekicne;

go wiac tinpne ebac ehuc manjaunhec era
Anutugere maio maphdhun jucmura
Wofunzi mugareekac hacne.

*Wofun aran bacnepene biankeekac.
Wofunte danzi hae sdkoo 3zinuc fuakac:
“Mafa & haeru tumagnengomen
none hazec raenin!
'*Boren 3zenan kangac jowac rokicne,
me sigeli babasifut repicne
nic sindanne japgere ficko domakac jaha,
no irec moc nikecnuocmu me?
'"Me nic moc e sigeli & pemac-ticne basifuckera bajuekac,
ere manape kinfasac jukac. eocmu me? .
'?Hae ira monern mafahec juengopien
jane wiac repicne ebac eengopien,
& necjucfac-ticne jane burecdan eengopien,
era namen-jeniczi eatuc gie baekac.
*No irec hacne funkera kingere era ima bacgupe -
ninin siareren fuara fozemec.
'*Ehuc nana natec sifu mi gapecguzejec,
& nanare hahamo i gorao mi omaezejec.
Me wiac moc bararierad sopketec sifu mi fogarezejec,
me moc-fogareocmuo ine-mupe 3ikare bine ezejec.
'*Go wiac handanne gieo. tietec
farine fuame qa roro i ezemec;
go oliwa handanne ate pisickera
gahacne wokeman opéne mi ruazemec,
go wain handanne ate pisickera opane wac mi nazemec.
* Done nicwofun Omiri.ere ddgsanan mana reren embin,
& Ahabare kikefun janere eebapa bajapembin,
ehuc mamana biri-jepicte sacko jumbin.
Eme no irec hacne hae-nepic ima bapemu,
a hae rune ponere mupe mu_ruruc eparenzepien,
era nicne picne jane musorin-nopanzepien.”

Israe nic japere juju a eebapa saqorewec

7 Jei, jac handanne batara-farekicne,
& wain gieonec handan farine rofareklcnere basaengopien
janere sac jaha jukopac;’
ehuc wain handangne moc mi bafuakopac,

4 jambo handan geucne napemura basakopac wéc.

2Marenko nic mitinezi omaembin,
& picnondenko nic siocmac moc mi jungopien;

jane zika ganinte ruc babac eengopien,
ehuc jane japaczia uficko jowaninte
ufic rardec eengopien.

3Jane mejeniczi bahac bafuanigte 30qac eengopien,
nic fekicne 4 mumutara nic jane
babamirinp monen roninte muengopien,

a pic kacqene jane apac-jenicte sacko
dan mutarahuc dan tipne muhasickeengopien.

“Biannefac-jenic jape ginpambu 3ara ipucne juengopien,
a picfac-jenic tinne jane 3ara uupic irec sac.

lpuc juhapie rucbapafac-jenic jane
okac damente findapdan mumbin i maickeme
bipic tatara ejareocmu.

$ Diguracfac-nenic janerao mi sinpkenzepien,
a agofac-nenic janerao mi roweckenzepien;

a pokac gohec mamaéac juekac
ere ruc bahuc micge sonankezemec.

®Wiac keczinuc fuaocmu irec era inuc enzepien:
Nokazi mamac-ticne qaisockeocmu,

otazi nengocnere dan qataraocmu,
jojonao jahe rarasi enicmu

a nic mocte garikinfac jape janaczia
kikisa era junigmu.

’No ine Wofuntao 3ane fihuc jupemu,
ehuc babapian-nane Anutu ere wonec jupemu,
ehame Anutu-nanezi dapnane manaocmu.

Wofunzi batamaec-ndpohuc rasi janere meonec batarac-napoocmu

®O rasifac-nane, none honec-ndpohuc bubian mi manan3zepien,
nane waha napowec i sifu mocwac faharenagpmu,
era dapacmanko nehapene Wofunzi batamaec-napoocmu.
*Nage saqocne bahuc Wofun bunao bamben,
irec kimben-ticne asickera juhapene
dangnapec mutara-narezejec.
Eme nape tigne juju-ticne honenante jowac-ndpome
tatamacko fisinapmu.
* Rasifac-nanec jape honenzepien wac,
ehame dan keczinguc nazambinte
fai-jenicko mimi fezejec:
“Wofun Anutu-nenic weni?”
Eme hatao sohopn igucne ate docjopapie
3ane-naneczi hone 3ziziwec-jopanagmu.

'' Damen moc maickeme
gqanasacge mocwac heqarehuc baplaokemgmu
ehuc marengere ma i basokanipmu.

'*Damen ira hacne nic kec3ziguczi gorao fisininmu:
Asiria maregkonec raku Aigita marenko tarakac,
a Aigita marenpkonec raku Eufrata opa sakoo mickekac,
eréd hawec nifeckonec hawec nifecko
a tiki mockoneczi tiki mocko tarakac,
marer nonden irecneczi fisi-gareninmu hacne.
'* Maren-jenic ine pecjucfac-ticne
janere eebapa saqocnere era
ninin siareren fuara foocmu.

'“Dicfacge, lamafacge hacne,
jane rarec rarec maren guec-ticnehec fohame
méren 343anin katemanko bucjenic juengopien,
irec gunuge bajuhuc sonan-jopazemec,
ehuc mana-jaretec marac jaha ejumbien
irec sac jaha ehuc Basan a Gileade marepgko
nana bafuarad nadhuc junzepien.

s Aigita marepkonec jowac-napo warehuc
wiac bipinehec nawotutec honembep,
irec sac jaha nawotutec honenzepenen.

'*Eme picne picne jane wiac i honera tapiri-jepicte manapie
wawahane eme mimienzepien,
ehuc manjenic gackeha fasaera danemac domanzepien.

'"Jape homa & wiac géacne jane fofora rahuc
rufe naengopien irec sac enzepien,

jane qarac qarac gahuc ficsanan-jegickonec wahara

fafarehuc Wofun Anutu-nanec maickenzepien,
ehuc ere hawic-jopazejec.

'®Mozi Anutu go inucne juhuc sdqocne batamireekac,
me picfac-ticne 3anzanne janere qaqatara beheekac?
Goki nic aki anonoc eejare
irec manatec biankeekacte
kimbenge miminzi qaric forahuc juocte mi muekic.
' Goki hacne busagoc mocwac manacmu,
ehuc kigtofa-napec sasawa ate-hamora
hawec 3akanp fahapgnao behetec hutamireocmu.
2Go marac jaha mimignefac-nanec mupanke-jaremen
irec sacko Jakobo & Abraham jahere qaricfac jane
jaun fari & aki anonoc ejare rahuc jucmu sanan.

